
చాటుపద్యమణిమంజరి








మ. విమలాంభోరుహపత్రజైత్రములుగాఁ బెంపారు నేత్రమ్ములన్

    గమనీయంబగుకజ్జలం బునిచి రేఖాసౌష్ఠవం బొప్ప నా

    గముతోఁ జేసిన సిందురంబు నుదుటం గాన్పింపఁ బయ్యంటయున్

    యమునాఱైకయు దాఁటి పూఁపచను లొయ్యారంబు సూపన్ దుకా

    ణముపై బొందిలి దోర్తు నిల్చె ముఖచంద్రస్ఫూర్తి శోభిల్లఁగన్.

నీలాటిరేవున స్నానమునకై యరిగి యచ్చట నున్న నానావనితలఁ జూచి చెప్పిన పద్యములు—

ఉ. వీసపుముక్కునత్తు నరవీసపుమంగళసూత్ర మమ్మినన్

    గాసుకురానికమ్మ లరకాసును గానివి పచ్చపూసలున్

    మాసినచీర గట్టి యవమాన మెసంగఁగ నేఁడు రాఁగ నా

    కాసలనాటివారికనకాంగిని జూచితి నీళ్ళరేవునన్.

క. పూజారివారికోడలు

    తా జారఁగ బిందె జారి దబ్బునఁ బడియెన్

    మైజాఱుకొంగు దడిసిన

    బాజారే తిరిగి చూచి పక్కున నవ్వెన్.

శా. పొచ్చెం బింతయు లేనిహంసనడతోఁ బొల్పొందు లేనవ్వుతోఁ

    బచ్చల్ దాపిన గుల్కుముంగరలతో బాగైనకెమ్మోవితో

    నచ్చంబైన ముసుంగువెట్టి చెలితో నామాటలే యాడుచున్

    వచ్చెంబో కుచకుంభముల్ గదలఁగా వామాక్షి తా నీళ్ళకున్.

ఉ. శ్రీకరభూషణంబులును సిబ్బెపుగుబ్బలు ముద్దుఁజెక్కులున్

    గోకిలవంటిపల్కులును గొల్చినఁ జేఱలఁ గేరుకన్నులున్

    బ్రాకటదేహకాంతియును బంగరుబొమ్మకు హెచ్చు వచ్చు నీ

    చాకలవారిజవ్వనికి సాటికి రా రికఁ దొంటిజవ్వనుల్.

క. నీలాటిరేవులోపల

    మేలిమితోఁ దీర్చినట్టు మెఱసి నిలుచుచున్

		 ఈ పేజీలో చివరి మార్పు 24 జనవరి 2021న 13:55కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







